
Жыйнак товарларды жана кызмат көрсөтүүлөрдү негизги жана сатылып алынган бааларда сунуштоо боюнча таблицаларды, “Чыгымдар-Чыгаруу” таблицаларын, негизги жана сатылып алынган баалардагы товарлардын жана кызмат көрсөтүүлөрдүн агымдарынын макулдашуусун, тике жана толук чыгымдардын коэффициенттерин, тармактар арадагы теңдемдин көрсөткүчтөрүнүн талдоо таблицаларын (“Чыгымдар-Чыгаруу” таблицаларын) камтыйт. Басылмада тармактар арадагы теңдемдин көрсөткүчтөрүн эсептөөнүн кыскача методикасы баяндалган.
Жыйнак макроэкономикалык талдоо, эконометриялык моделдөө жана болжолдоо маселелери менен алектенген пайдалануучулардын кең чөйрөсү үчүн (мамлекеттик башкаруу органдарына, илимий-изилдөө уюмдарына, иштиктүү чөйрөнүн өкүлдөрүнө, экономикалык ЖОЖдордун аспиранттарына жана студенттерине, башка кызыктар адамдарга) арналган.

Статистикалык маалыматтарды жалпыга маалымдоо каражаттарында жана илимий эмгектерде пайдаланган учурда маалыматтык тармактарда, кагазда, магниттик жана башка алып жүрүүчүлөрдө таратканда, пайдалануучулар алардын булагын көрсөтүүгө милдеттүү («Расмий статистика жөнүндө» Кыргыз Республикасынын Мыйзамынын 30-беренеси). 

Бул басылманын маалыматтарын жаѕылоонун акыркы күнү: 2024-ж.августу
Басылмада шарттуу белгилер кабыл алынган:

-
  кубулуш болгон эмес;

...
  маалымат жок;

0,0
  анча чоң эмес өлчөм.

Жыйынтыктын кошулган суммалардан бир аз айырмасы, алардын тегеректелиши менен түшүндүрүлөт.

Улуттук статистика комитетинин башка негизги басылмалары
“Кыргызстан цифраларда”

Ыкчам маалыматтардын негизинде өлкөнүн 2023-ж. социалдык-экономикалык абалын мүнөздөөчү негизги көрсөткүчтөр мурдагы жылдар менен салыштырылып берилди. Калк, анын иш менен камсыз болушу жана жашоо деңгээли, ошондой эле экономиканын реалдуу секторунун айрым тармактарынын абалы жөнүндө маалыматтарды камтыйт. 

“Кыргыз Республикасынын статистикалык жылдыгы 2019-2023”

Жалпы республика жана анын региондору боюнча такталган маалыматтарга негизделген кеңири маалыматтарды камтыйт. Калк, анын иш менен камсыз болушу жана жашоо деңгээли жөнүндө маалыматтар берилди. Улуттук эсептер тутуму, республиканын чарба жүргүзүүчү субъекттери, чакан жана орто ишкердик, инвестициялар жөнүндө маалыматтар камтылды. Экономиканын реалдуу секторунун айрым тармактарындагы абал чагылдырылды. Тышкы экономикалык ишмердик тышкы сооданын көлөмү, экспорт жана импорт тууралуу маалыматтар менен берилет.

“Кыргызстандагы туризм 2019-2023”

Кыргыз Республикадагы туризмдин өнүгүшү жөнүндө маалыматтар, анын ичинде келүүчүлөр, туристтерди жайгаштыруу каражаттары, ушул кызмат көрсөтүүлөргө карата баалардын жана тарифтердин көлөмү ж.б. маалыматтар берилет. 

“Кыргыз Республикасындагы чакан жана орто ишкердик 2019-2023”

Чакан жана орто ишканалардын, дыйкан (фермердик) чарбаларынын жана жеке ишкерлердин ишмердиктеринин негизги экономикалык көрсөткүчтөрү боюнча статистикалык маалыматтар берилет.

“Кыргыз Республикасындагы чет өлкөлүк инвестициялары бар ишканалардын ишмердиги 2019-2023” 

2023-ж. чет өлкөлүк инвестициялары бар ишканалардын ишмердигинин негизги экономикалык көрсөткүчтөрү боюнча кыскача талдоолор жана статистикалык маалыматтар мурунку жылдарга салыштырылып берилет.

“Кыргыз Республикасынын улуттук эсептери 2019-2023”

Улуттук эсеп тутумундагы көрсөткүчтөрдү түзүүнүн жана өз ара байланышуунун принциптери, негизги түзүмдөрү жана алардын айрым компоненттери баяндалат, республиканын ички дүң продуктун өндүрүү, түзүү, бөлүштүрүү жана пайдалануу жөнүндөгү жалпыланган маалыматтарды камтыган эсеп тутуму берилет.

Кыргыз Республикасынын товарларын жана кызмат көрсөтүүлөрүн өндрүрүүнун жана пайдалануунун тармактар аралык теңдеми 2022

Жыйнак товарларды жана кызмат көрсөтүүлөрдү негизги жана сатылып алынган бааларда сунуштоо боюнча таблицаларды, “Чыгымдар-Чыгаруу” таблицаларын, негизги жана сатылып алынган баалардагы товарлардын жана кызмат көрсөтүүлөрдүн агымдарынын макулдашуусун, тике жана толук чыгымдардын коэффициенттерин, тармактар аралык теңдемдин көрсөткүчтөрүнүн талдоо таблицаларын (“Чыгымдар-Чыгаруу” таблицаларын) камтыйт.

“Кыргыз Республикасынын өнөр жайы 2019-2023”

Басылмада 2023-ж. өнөр жайдын жалпы республика боюнча өнүгүшүн мүнөздөөчү негизги көрсөткүчтөр мурдагы жылдарга салыштырылып берилди. Продукциялардын айрым түрлөрүнүн республика жана аймактар боюнча өндүрүлүшү жөнүндө маалыматтар берилет.

“Кыргыз Республикасынын айыл чарбасы 2019-2023” 

2023-ж. республиканын айыл чарбасынын негизги тармактарынын абалын мүнөздөгөн статистикалык маалыматтар мурунку жылдарга салыштырып берилет.

“Кыргыз Республикасындагы инвестициялар 2019-2023”

2023-ж. республиканын инвестициялык жана курулуш ишмердиги боюнча статистикалык маалыматтар мурунку жылдарга салыштырып берилет.

“Кыргыз Республикасынын керектөө рыногу 2019-2023” 

Республикадагы жана анын региондорундагы ички сооданын абалы жөнүндө статистикалык маалыматтар, ошондой эле аларга методологиялык түшүндүрмөлөр берилет. 

“Кыргыз Республикасынын маалыматтык-коммуникациялык технологиялары 2019-2023”

Жалпы республика жана анын региондору боюнча юридикалык жактардын маалыматтык-коммуникациялык технологияларынын абалын жана пайдаланылышын талдоону камтыйт. Тиркемелерде экономикалык ишмердиктин түрлөрү жана менчик формалары боюнча МКТнын абалы тууралуу толук маалыматтар берилет. 

“Кыргыз Республикасынын ишканаларынын финансысы 2019-2023” 

Экономиканын реалдуу жана финансы секторундагы ишканалардын финансылык көрсөткүчтөрүнүн кыскача талдоосун камтыйт. Тиркемелерде кеңири маалыматтар жана аларга методологиялык түшүндүрмөлөр берилет.

“Кыргыз Республикасынын тышкы жана өз ара соодасы 2019-2023” 

Товарлардын тышкы жана өз ара соодасы, кызмат көрсөтүүлөрдүн соодасы, импорт жана экспорт бааларынын  индекстери, валюталар курсу жөнүндө статистикалык маалыматтарды камтыйт. Тиркемелерде кеңири статистикалык маалыматтар жана аларга методологиялык түшүндүрмөлөр берилет.

“Кыргыз Республикасынын демографиялык жылдыгы 2019-2023”

Республиканын административдик-аймактык бөлүнүшү, калктын санынын, жаш курактык жана улуттук курамынын өзгөрүшү, анын республиканын аймагында жайгашуусу, төрөлүү жана өлүм, никелешүү жана ажырашуу, миграция тууралуу маалыматтарды камтыйт.

“Кыргыз Республикасынын калкынын жашоо деңгээли 2019-2023”

Улутстатком тарабынан үй чарбаларга жыл сайын өткөрүлүүчү изилдөөлөргө ылайык, кедейчилик көрсөткүчтөрүнүн, калктын кирешелеринин жана чыгымдарынын, тамактануунун энергетикалык баалуулугу жөнүндө маалыматтардын талдоосун камтыйт. Калкты социалдык жактан камсыздоо жөнүндө маалыматтар көрсөтүлдү. Тиркемелерде кеңири статистикалык маалыматтар жана аларга методологиялык түшүндүрмөлөр берилет.

“Иш менен камсыз кылуу жана жумушсуздук”

Басылма 2023-ж. өткөрүлгөн үй чарбалардын бюджеттерине жана жумушчу күчүнө интеграциялык тандалма изилдөө жүргүзүүнүн жыйынтыктары боюнча даярдалды. Жумушчу күчү, аймактар, жынысы, билим деңгээли, экономикалык ишмердиктин түрлөрү, иштеген жумушу ж.б. боюнча бөлүштүрүлгөн иштеген жана иштебеген калк жөнүндө маалыматтарды камтыйт. 

“Кыргыз Республикасынын аялдары жана эркектери 2019-2023”

Калктын саны жана түзүмү, жашоо узактыгы, оорулар, билим берүү, экономикалык ишмердиктин түрлөрү боюнча жумуштуулук, башкаруу органдарындагы өкүлчүлүк жөнүндө маалыматтар гендердик аспектте берилет.

“Кыргыз Республикасынын айлана-чөйрөсү 2019-2023”

Жыйнакта жаратылыш ресурстарынын абалын, ага экологиялык таасир этүүнүн көрсөткүчтөрүнүн, ошондой эле аны коргоо боюнча жүргүзүлгөн иш-чараларды мүнөздөгөн маалыматтар камтылат.

“Кыргыз Республикасында укук бузуулар жана укук тартиби”

Жыйнак Кыргыз Республикасында укук бузуулардын жана укук тартибинин негизги көрсөткүчтөрүн, анын ичинде адамдарды сатуу, аялдарга жана жашы жете элек балдарга карата кылмыштар, үй-бүлөлүк зомбулук, ошондой эле виктимологиялык изилдөөнүн маалыматтарын мүнөздөөчү, 2019-2023-жылдардагы статистикалык маалыматтарды камтыйт.

           Баш сөз

Товарларды жана кызмат көрсөтүүлөрдү өндүрүүнүн жана пайдалануунун тармактар арадагы теңдеми улуттук эсептер тутумунун эң маанилүү бөлүмдөрүнүн бири болуп саналат.

Улуттук эсептер тутумунда тармактар арадагы теңдем («Чыгымдар-Чыгаруу» таблицалары) тармактык деңгээлде өндүрүштүк өз ара байланыштын түзүлгөн тутумун, жылдык өндүрүштүк циклдын чегинде кошумча нарктын алгачкы бөлүштүрүүсүнүн жана акыркы пайдалануусунун өзгөчөлүгүн чагылдыруу менен товарлардын жана кызмат көрсөтүүлөрдүн, өндүрүштүн, кирешелерди түзүүнүн жана пайдалануунун, капитал менен операциялардын эсептеринин ишин аткарат.

Тармактар арадагы теңдемдер товарларды жана кызмат көрсөтүүлөрдү (продукттарды) өндүрүүнүн жана пайдалануунун процессинин кеңири талдоосун, ошондой эле мындай өндүрүүнүн натыйжасында түзүлгөн кирешелерди камсыздай алышат. 
     
Улуттук эсептер тутуму жана тармактар арадагы теңдемдер экономикалык статистика үчүн координациялоочу негиз болуп кызмат кылат. Тармактар арадагы теңдемдердин талдоосу экономикалык тутумдагы бүтүн жана айрым тармактарда болгон процесстердин комплекстүү мүнөздөмөсүн берет.

Алгач тармактар арадагы теңдемдер («Чыгымдар-Чыгаруу» таблицалары) 1940-жылдары америкалык экономист В.Леонтьев тарабынан түзүлгөн, ал АКШнын экономикасындагы негизги тенденцияларды изилдөөдө тармактар арадагы байланышты талдоо үчүн изилдөөнүн математикалык усулун пайдаланууну сунуштаган.  
Кыргыз Республикасында улуттук эсептер тутуму боюнча товарларды жана кызмат көрсөтүүлөрдү өндүрүүнүн жана пайдалануунун тармактар арадагы теңдемдери 1994-ж. тартып иштелип келет.
Кеңейтилген схема боюнча тармактар арадагы теңдемдерди түзүү үчүн товарларды жана кызмат көрсөтүүлөрдү өндүрүүгө кеткен чыгымдарды ачып көрсөтүүдө экономиканын бардык тармактарынын чарба жүргүзүүчү субъекттеринин экономикалык ишмердигинин натыйжаларынын бир жолку изилдөөлөрү мезгил-мезгили менен болуп турат.

Ушул максатта биздин республикабызда 1998, 2003, 2016 жана 2022-жылдары үчүн товарларды жана кызмат көрсөтүүлөрдү өндүрүүгө кеткен чыгымдар жөнүндө ишканалардын жана уюмдардын бир жолку изилдөөлөрү жүргүзүлгөн. 
Изилдөөнүн жыйынтыктары тийиштүү жылга кеңейтилген программасы боюнча «Чыгымдар-Чыгаруу» таблицаларын иштеп чыгууда пайдаланылат.

2022-жылы үчүн ишканалардын жана уюмдардын бир жолку тандалма изилдөөсү Кыргыз Республикасынын Улуттук статистика комитетинин "Кыргыз Республикасынын чарбакер субъекттерине, анын ичинде экологиялык товарларды жана кызмат көрсөтүүлөрдү өндүрүүчүлөргө бир жолку текшерүү жүргүзүү жөнүндө" 2023-жылдын 18-январындагы №2 буйругуна ылайык жүргүзүлгөн.
Изилдөө финансы секторунун ишканаларын жана коммерциялык эмес уюмдарды кошкондо менчиктин бардык формаларындагы жана экономикалык ишмердиктин түрлөрүндөгү 3000ден ашык ишканаларды жана уюмдарды камтыды. Уюштуруу планына ылайык 6 унификацияланган бланк жана аларды толтуруу боюнча көрсөтмөлөр иштелип чыккан. Изилдөөнүн натыйжалары кеңейтилген программа боюнча "Чыгымдар-Чыгаруу" таблицаларын түзүү үчүн пайдаланылган.

2022-жылдын «Чыгымдар-Чыгаруу» таблицалары эки түрлүү денгээлде иштелип чыккан: 60 экономикалык ишмердиктин түрлөрү жана 110 товарлар жана кызмат көрсөтүүлѳрдүн түрлөрү боюнча; 60 экономикалык ишмердиктин жана 60 товарлар жана кызмат көрсөтүүлѳрдүн түрлөрү боюнча.
Тармактарды «Чыгымдар-Чыгаруу» таблицаларында деталдаштыруу экономикалык ишмердиктин түрлөрүнүн мамлекеттик классификаторуна (ЭИМК 3) ылайык, «Чыгымдар-Чыгаруу» таблицаларын түзүү Кыргыз Республикасынын Улуттук статистика комитетинин коллегиясынын 2009-жылдын 29-январындагы № 3 токтому менен бекитилген «Чыгымдар-Чыгаруу» таблицаларынын эсебинин методикасына ылайык жүргүзүлдү.
Басылманын курамына 2022-жылдагы Кыргыз Республикасы боюнча 
“Чыгымдар-Чыгаруу” таблицаларынын комплекси камтылган:

· Товарлардын жана кызмат көрсөтүүлөрдүн сунушунун таблицасы;
· Товарларды жана кызмат көрсөтүүлөрдү өндүрүүнүн жана пайдалануунун 
негизги баалардагы тармактар арадагы теңдеми;
· Импорттолгон ресурстарды пайдалануу таблицалары;

· Экономикалык ишмердиктин түрлөрү боюнча продукттарга болгон салыктар жана соода-ортомчулук үстѳе баалар;
· Тике жана толук чыгымдардын коэффициенттери;
· Аналитикалык таблицалар;
· Тике жана толук чыгымдардын коэффициенттеринин агрегацияланган симметриялуу таблицалары;
· «Чыгымдар-Чыгаруу» таблицалар көрсөткүчтөрүн эсептөөнүн кыскача методикасы

Жыйнак макроэкономикалык талдоо, эконометриялык моделдөө жана болжолдоо маселелери менен алектенген колдонуучулардын кеңири чөйрөсү үчүн (мамлекеттик башкаруу органдарына, илимий-изилдөө уюмдарына, ишкер чөйрөнүн өкүлдөрүнө, экономикалык ЖОЖдордун аспиранттарына жана студенттерине, башка кызыктар адамдарга) арналган.

Басылма Кыргыз Республикасынын Улуттук статистика комитетинин улуттук эсептер тутуму башкармалыгынын кызматкерлери тарабынан даярдалды.  
Тармактар арадагы теңдемдин

көрсөткүчтөрүн эсептөөнүн

кыскача методикасы 
Товарларды жана кызмат көрсөтүүлөрдү өндүрүүнүн жана пайдалануунун тармактар арадагы теңдеми («Чыгымдар-Чыгаруу» таблицалары) улуттук эсептер тутумунун бөлүгү болуп саналат, ал товарлардын жана кызмат көрсөтүүлөрдүн, кирешелерди өндүрүүнүн жана түзүүнүн эсебин деталдаштырат.

УЭТ ТАТнын схемасы үч негизги бөлүк (квадранттар) бөлүнүп чыккан белгилүү статистикалык моделъ менен жооп берет, 1-таблица.
                                                                                             1-таблица
	I квадрантта экономикалык ишмердиктин түрлөрүнүн өз ара түз байланышын мүнөздөөчү 

 60 тармактардын жана 110 товарлардын жана кызмат көрсөтүүлөрдүн түрлөрү боюнча арадагы керектөө маалыматтары; тилкелерде тармактар, ал эми саптарда продукттар жөнүндө маалыматтар келтирилди. Сап боюнча жыйынтык тийиштүү тармактын арадагы керектөөсүн мүнөздөйт.
	III квадрантта ички дүң продукттун компоненттеринин нарктык курамы чагылдырылат.

	
	

	II квадрантта акыркы керектөөгө кеткен чыгымдар, дүң жыйымдар жана экспорт жөнүндө маалыматтар келтирилди, тилкелер боюнча бөлүнүү акыркы керектөөнүн толук классификациясын камтыйт, ал эми саптарда продукттар боюнча бөлүштүрүү камтылган. Сап боюнча жыйынтык продукциянын бул түрүнүн акыркы керектөөсүн мүнөздөйт.
	


Товарлардын жана кызмат көрсөтүүлөрдүн түрлөрүнүн саны боюнча I квадранттын форматы II квадранттын форматы менен дал келет. Экономикалык ишмердиктин түрлөрүнүн саны боюнча бул формат III квадранттын форматы менен дал келет.

«Кыргыз Республикасынын экономикасындагы ата мекендик өндүрүүдөгү продукцияларды, товарлардын импортун жана кызмат көрсөтүүлөрдү негизги жана сатылып алынган бааларда сунуштоо» А таблицасында товарлардын жана кызмат көрсөтүүлөрдүн сунуштары жөнүндө маалымат камтылат. Таблицанын тилкелеринде продукциялардын чыгаруусу, импорт, импорттук алымдар, продукттарга болгон салыктар жана үстѳк баалар көрсөтүлөт. Саптар боюнча товарларды жана кызмат көрсөтүүлөрдү өндүргөн экономикалык ишмердиктин түрлөрү көрсөтүлөт.
Негизги баа-бул өндүрүшчү тарабынан товардын бирдиги же шарты үчүн алынуучу баа, продукцияга төлөнө турган салыктарды жана продуктга болгон субсидияларын кошпогондо (импорттук субсидиялардан тышкары).
Сатып алуу баасы-бул соода, транспорт үстѳк бааларын жана продукттарга болгон салыктарды кошкондогу, азыктарга субсидияларды алып салгандагы негизги баа.

Ата мекендик өндүрүү экономикалык ишмердиктин ар бир түрү боюнча чыгымдардын, Финансы министрлигинин мамлекеттик бюджеттин аткарылышы жөнүндө отчёттордун, социалдык фонддун, калктын жеке ишкердик ишмердигинин текшерүүлөрүнүн жана экономикалык ишмердиктин ар кандай түрлөрү боюнча адистештирилген статистикалык башка формалардын түзүмү боюнча маалыматтарды камтыган №1-ФИ, №4-фин (коммерциялык эмес уюмдар), №1-КБ, №1-КК, №2-Кредит, №1-КРУБ, №1-ФЧИ-Микро формалары боюнча ишканалардын жана уюмдардын жылдык статистикалык отчётторунун маалыматтарынан түзүлөт.

Товарлардын жана кызмат көрсөтүүлөрдүн импортунун көлөмү төлөм теңдеминин маалыматтары боюнча аныкталат. Төлөм теңдеминин маалыматтары АКШ долларында берилет жана импорт тууралуу сом менен маалыматтарды алуу үчүн төлөм теңдеминин чейректик көрсөткүчтөрү долларга карата сомдун орточо чейректик курсуна көбөйтүлөт. Жылдык көлөм чейректик көрсөткүчтөрдү суммалоо жолу менен алынат. Товарлардын жана кызмат көрсөтүүлөрдүн түрлөрү боюнча импортту деталдаштыруу тышкы экономикалык ишмердик статистикасы боюнча «Жакынкы жана алыскы чет өлкөлөрдүн өлкөлөрү менен товарлардын импорту жана экспорту» таблицаларынын негизинде ишке ашат.

Импорттук алымдардын жалпы суммасы мамлекеттик бюджеттин аткарылышы жөнүндөгү отчёттон алынат жана импорттун түзүмү боюнча товарлардын жана кызмат көрсөтүүлөрдүн түрлөрү боюнча бөлүштүрүлөт.

Продукттарга болгон салыктар – бул резиденттер тарабынан өндүрүлгөн, сатылган жана импорттолгон товарлардын жана кызмат көрсөтүүлөрдүн санына жана наркына пропорционалдуу алынган салыктар.

Акциздик салык, кошумча нарк салыгы, жана сатуудан түшкөн салык, субсидиялар боюнча маалыматтар мамлекеттик бюджеттин аткарылышы жөнүндө отчёттон алынат. Өнөр жай продукттары боюнча акциздик салыкты, товарлардын жана кызмат көрсөтүүлөрдүн түрлөрү боюнча кошумча нарк салыгын деталдаштыруу Кыргыз Республикасынын Финансы министрлигине караштуу Мамлекеттик салык кызматынын жана эксперттик эсептердин маалыматтарын колдонуу менен ишке ашат.


Продукттарга болгон субсидиялар - мамлекеттик жөнгө салуу баа боюнча продукцияны жана кызмат көрсөтүүнү өндүрүүнүн жыйынтыгында келип чыккан мамлекеттик бюджеттин чыгашалары менен ишканалардын ордун толтурууну  өзүнө камтыйт.



Продукттарга бөлүнгөн субсидиялар боюнча маалыматтар мамлекеттик бюджеттин аткарылышы жөнүндөгү отчетто жеткиликтүү.
Продукциялардын сатып алуу бааларындагы сунушун эсептөө үчүн А таблицасында соода жана транспорт үстѳк бааларынын көрсөткүчтөрү бар. Алар төмөнкүлөрдү камтыйт:
· дүң сооданын үстѳк баалары;

· чекене сооданын үстѳк баалары;

· ресторандардын жана барлардын үстѳк баалары; 
· транспорт үстѳк баалары.

Дүң сооданын үстѳк баалары «Дүң соода жана агенттер аркылуу соода, автомобилдерди жана мотоциклдерди сатуу» ишмердигинин түрү боюнча чыгарылышка тең болот. Товарлардын түрлөрү боюнча дүң соодасынал продукцияларынын чыгаруусун бөлүштүрүү сатуулар боюнча агенттерден башка топтошкон айрым товарлар боюнча дүң сооданын дүң натыйжасын пропорционалдуу бөлүштүрүү менен ишке ашат. 
Чекене сооданын үстѳк баалары ишмердиктин түрү боюнча «Автоунааларды жана мотоциклдерди соодасынан тышкары, чекене соода» чыгаруусуна тең. Товарлардын түрлөрү боюнча деталдаштыруу чекене соода жүгүртүүнүн түзүмү боюнча ишке ашат.
Автотранспорт каражаттарын жана мотоциклдерди соодалоонун үстѳк  баалары «Автоунааларды жана мотоциклдерди дүң жана чекене соода; автоунааларды жана мотоциклдерди ондоо боюнча кызмат көрсөтүүлөрдү эсепке албагандагы автоунааларды жана мотоциклдерди ондоо» ишмердигинин түрүнүн чыгарылышына барабар. Товарлар боюнча үстѳк  бааларды бөлүштүрүү үчүн 2022-жылдын изилөөлөр жыйынтыктарынын эсептери пайдаланылат.

Транспорт үстѳк  баалары жүк ташуучу транспорттун ишмердигинин, продукциянын өздүк наркына кирген транспорттун дүң чыгарылышын кемитүү менен алынат. Транспорт үстѳк  баалары 1994-ж. транспорт ишканаларынын текшерүүлөрүнүн натыйжаларында алынган түзүм боюнча товарлардын түрлөрү боюнча бөлүштүрүлөт.

«Кыргыз Республикасынын экономикасындагы товарларды жана кызмат көрсөтүүлөрдү өндүрүүнүн жана пайдалануунун негизги баалардагы тармактар арадагы теңдеми»
 Б таблицасында арадагы керектөө, акыркы пайдалануу, товарлардын жана кызмат көрсөтүүлөрдүн сунушу жөнүндө маалымат камтылат.
Арадагы керектөө өндүрүү учурунда  салым катары колдонулган товарлар жана кызмат көрсөтүүлөрдүн наркынан турат: товарлар жана  кызмат көрсөтүүлөр өндүрүү учурунда  же кайрадан түзүлөт, же пайдаланылат.

Арадагы керектөө камтыйт: материалдарды, энергияны колдонуу, ижара наркы, транспорттук чыгымдар, ондоо жана техникалык тейлөө, тышкы иштердин жана кызматтардын чыгымдары. Ошондой эле камсыздандыруу ортомчулардын камсыздандыруу келишимдери боюнча комиссиялары, жарнамага болгон чыгымдар, компаниялардын банк кызматтарына ж.б.кеткен чыгымдары.
Арадагы керектөө сатып алуучулардын баасы боюнча бааланат, бирок продукциянын наркы базалык баалар боюнча бааланат. Арадагы керектөөнүн теңдеми эки версия үчүн түзүлгөн жана 
Г таблицасында көрсөтүлгөн:  Товарлар жана кызмат көрсөтүүлөр агымынын келишүүсү негизги жана сатып алуу бааларында.
Товарлардын жана кызмат көрсөтүүлөрдүн түрлөрү боюнча арадагы керектөөнү деталдаштыруу үчүн 2022-жылдагы товарларды жана кызмат көрсөтүүлөрдү өндүрүүгө кеткен чыгымдар жөнүндө ишканалардын жана уюмдардын бир жолку текшерүүсүн жүргүзүүдө алынган №1-ФИ, №1-ФЧИ-Микро формалары боюнча жыйынтыкталган отчёттор жана чыгымдардын түзүмү колдонулду. Сап боюнча жыйынтык экономикалык ишмердиктин тийиштүү түрүнүн арадагы керектөөсүн мүнөздөйт.

I квадрант кеңейтилген программа боюнча 60 экономикалык ишмердиктин түрлөрү боюнча, товарлардын жана кызмат көрсөтүүлөрдүн 110 түрлөрү боюнча арадагы керектөө боюнча маалыматтар менен тик бурчтуу таблицасаны, мындан тышкары 60 экономикалык ишмердиктин жана 60 товарлардын жана кызмат көрсөтүүлөрдүн 110 түрлөрү боюнча агрерирленген симметриялуу таблицаны көрсөтөт.
II квадрантта акыркы керектөөгө кеткен чыгымдар, дүң жыйым жана экспорт жөнүндө маалыматтар келтирилди, тилкелер боюнча бөлүштүрүү акыркы пайдалануунун толук классификациясын камтыйт, ал эми саптарда продуктулар боюнча бөлүштүрүү камтылган. Сап боюнча жыйынтык продукциянын бул түрүнүн акыркы пайдалануусун мүнөздөйт.
Акыркы керектөөгө кеткен үй чарбаларынын чыгымдары ЖКМК (жеке керектөөнүн максаттар боюнча классификациясы) боюнча түзүлгөн ИДПнын эл аралык салыштыруу программасы үчүн иштелип чыккан таблицаларды, калктын кызмат көрсөтүүлөрүн, үй чарбаларынын бюджеттик текшерүүсүн, айыл чарба азыктарынын теңдемдерин жана сооданы камтыган маалыматтарды пайдалануу менен эсептелди, эгерде ЖКМК боюнча кээ бир көрсөткүчтөрдүн маалыматтары жок болсо, эсептөө ф№3-соода пайдалануу менен жүргүзүлөт.
Түрлөрү боюнча азык-түлүк жана азык түлүк эмес товарларга болгон чыгымдар айыл чарба продукттардын балансы, жумушчу күчү жана үй-чарбанын бирдиктүү изилдөөсү, чекене соода жүгүртүү жөнүндө маалыматтары боюнча эсептелинет.
Түрлөрү боюнча кызмат көрсөтүүлөрдүн төлөмү үй-чарбачылына төлөнүүчү кызматтарды көрсөткөн ишканалардын отчеттору боюнча эсептелинет (ф№1-кызмат көрсөтүүлөр).

Үй чарбаларын тейлеген коммерциялык эмес уюмдардын акыркы керектөөгө кеткен чыгымдары экономикалык мааниге ээ болбогон үй чарбасы тарабынан бекер же баалар боюнча берилген керектөө товарларына жана кызмат көрсөтүүлөрүнө кеткен бул уюмдардын чыгымдарынан турат. Күндөлүк чыгымдарды каржылоонун негизги булактары алардын мүчөлөрүнүн төгүмдөрү, соопчулук төлөмдөрү жана башка трансферттер болуп саналат.
Үй чарбаларын тейлеген коммерциялык эмес уюмдарга төмөнкүлөр кирет:

· Кесиптик бирлик, партиялык жана диний уюмдар;

· Башка коомдук уюмдар (фонддор, ассоциациялар, чыгармачылык бирликтер ж.б.);

· Ишканалардын жана уюмдардын өз алдынча бөлүнүштөрү (клубдар, эс алуу үйлөрү, санаторийлер ж.б.).
КЭУнын чыгымдарын товарлардын жана кызмат көрсөтүүлөрдүн түрлөрү боюнча деталдаштыруу үчүн «өндүрүштүн эсеби» көрсөткүчтөрү жана № 4-фин (коммерциялык эмес уюмдар) формасы боюнча алынган маалымат пайдаланылат.
Мамлекеттик башкаруу органдарынын акыркы керектөөсү жамааттык жана жеке керектөө үчүн товарлар жана кызмат көрсөтүүлөргө болгон чыгымдарды көрсөтөт. Алар мамлекеттик бюджеттин жана бюджеттен тышкаркы фонддордун эсебинен каржыланат.
Жеке кызмат көрсөтүүлөрдү көрсөткөн мамлекеттик башкаруу органдарынын акыркы керектөөсү төмөнкүлөрдү камтыйт: саламаттыкты сактоо, дене тарбия жана спорт, социалдык камсыз кылуу, билим берүү, маданият жана искусство, мамлекеттик мекемелердин секторуна (кармап туруу чыгымдары мамлекеттик бюджеттен каржыланган ишканалардын жана уюмдардын турак жай фонду) тиешелүү болгон турак жай чарбасына уюмдар тарабынан бекер көрсөтүлгөн кызмат көрсөтүүлөрдүн бөлүгүндөгү турак жай чарбасынын кызмат көрсөтүүлөрү өндүрүү эсеби боюнча келип чыккан мамлекеттик башкаруу секторунун дүң чыгаруусуна барабар. Мамлекеттик башкаруу сектору рыноктук эмес кызматтарды көрсөтүү менен байланышкан чыгымдарды гана камтыйт, ошондуктан бюджеттик уюмдар тарабынан көрсөтүлгөн кызматтардын жалпы  көлөмүнүн наркынан товарлар жана кызмат көрсөтүүлөрдүн «кезексиз сатуулары» кемитилет.

Жамааттык кызмат көрсөтүүлөр төмөнкүлөрдү камтыйт: мыйзам чыгаруу жана аткаруу бийликтеринин органдары, укук коргоо органдары, борборлошкон бюджеттик жана бюджеттен тышкары фонддор тарабынан көрсөтүлгөн жалпы мамлекеттик башкаруу кызмат көрсөтүүлөрүн, ошондой эле айлана-чөйрөнү коргоо жана жаратылыш ресурстарын пайдалануу боюнча кызмат көрсөтүүлөрдү. Мамлекеттик башкаруу кызмат көрсөтүүлөрүнө мамлекеттик башкаруу жаатындагы ишмердикти ишке ашырган рыноктук эмес бирдикти тике бюджеттик каржылоо, геодезия, калктуу пунктарды жакшыртуу, өзгөчө кырдаалдарды алдын-алуу жана жоюу, шаардан тышкары жолдорду камтуу, жер түзүлүшүн жана жерди пайдаланууну жакшыртуу, мамлекеттик кадастрды жана жерлердин мониторингин жүргүзүү сыяктуу мамлекеттик башкарууну ишке ашыруу үчүн рыноктук өндүрүүчүлөрдөн кызмат көрсөтүүлөрдү сатып алууга кеткен мамлекеттин чыгымдары дагы, илимдин жана илимий тейлөөнүн кызмат көрсөтүүлөрү, айыл чарбасын тейлөө боюнча ишканалардын жана уюмдардын кызмат көрсөтүүлөрү, гидрометеорологиялык кызматтын кызмат көрсөтүүлөрү, транспорт жана байланыш кызмат көрсөтүүлөрү, жарандык коргоо кызмат көрсөтүүлөрү, радио жана телевизиондук берүү, басма иши менен байланышкан кызмат көрсөтүүлөрү, ж.б. кирет. 
Мамлекеттик башкаруу органдары тарабынан көрсөтүлгөн жамааттык жана жеке кызмат көрсөтүүлөр мамлекеттик бюджеттин аткарылышы жөнүндө отчёттун маалыматтары боюнча товарлардын жана кызмат көрсөтүүлөрдүн түрлөрү менен бөлүштүрүлөт.
Дүң жыйым төмөнкүлөрдү камтыйт:

1) негизги капиталдын дүң жыйымы;

2) материалдык жүгүртүү каражаттарынын калдыктарынын өзгөрүүсү;

3) баалуулуктарды таза сатып алуу.

Негизги капиталдын дүң жыйымы төмөнкүдөн түзүлөт:

· негизги капиталга инвестиция, төмөнкүлөрдү камтыйт:

a. жаңы негизги фонддордун наркы;
b. узак пайдалануунун объекттеринин наркы;
c. эксплуатациялык бургулоого кеткен чыгымдар; 
d. долбоордук-изилдөө иштерине кеткен чыгымдар;
· негизги үйүр малынын наркынын өсүүсү;

· чалгындоо иштерине кеткен чыгымдар; 
· бюджеттик уюмдар тарабынан китепкана үчүн жабдууну, инвентарды, китептерди сатып алуу; 
· программалык камсыздоосун түзүүгө жана сатып алууга кеткен чыгымдар;

· адабий жана көркөм чыгармалардын түп нускаларынын, өндүрүлбөгөн материалдык жана материалдык эмес активдердин нарктары. 

Негизги капиталга инвестиция жана чалгындоо иштерине кеткен чыгымдар №2-инвест. формасы боюнча инвестиция жана курулуш статистикасынын маалыматтарынан түзүлөт. 
Негизги үйүр малынын наркынын өсүүсү негизги фонддордун теңдеми боюнча аныкталат.
Бюджеттен каражат бөлүүлөрдүн эсебинен бюджеттик уюмдар тарабынан ишке ашкан жабдууну, узак пайдалануунун буюмдарын, китепкана үчүн китептерди сатып алууга кеткен чыгымдар социалдык-маданий иш-чараларга, илимге жана башкарууга кеткен чыгымдар боюнча мамлекеттик бюджеттин аткарылышы жөнүндө отчёттун негизинде аныкталат.

Программалык камсыздоону сатып алуу № 1-инвест. формасынан түзүлөт. Негизги капиталдын дүң жыйымынын курамында өндүрүлбөгөн активдердин менчик укугуна өтүү менен байланышкан чыгымдар дагы эсептелет. Алар жер участокторуна жана жаратылышты пайдалануунун башка объекттерине, ошондой эле үй чарбанын корпоративдик эмес ишканаларынын ишмердигинде пайдаланыла турган интеллектуалдык менчик объекттерине (патенттер, лицензиялар ж.б.) мүлктүк укугун каттоо үчүн төлөм өлчөмүндө аныкталат. Өндүрүлбөгөн материалдык жана материалдык эмес активдерди сатып алуу жөнүндө маалыматтардын булагы № 1-инвест. формасы болуп саналат.
Негизги фонддордун чыгуусу негизги капиталдын дүң жыйымын азайтат. Ал сатылган жана бекер берилген негизги фонддордун учурдагы рыноктук наркынын өлчөмүндө аныкталат.
Материалдык жүгүртүү каражаттарынын калдыктарынын өзгөрүүсү. Материалдык жүгүртүү каражаттарынын калдыктарынын өзгөрүүсүнүн курамында төмөнкүлөрдүн өсүүсү (же азайуусу) эсептелет:

· өндүрүштүк калдыктардын (чийки заттын, негизги материалдардын жана жарым фабрикаттардын, көмөкчү материалдардын, идиштердин, аз баалуу жана бат жешилген инвентардын ж.б.);

· бүтүрүлбөгөн өндүрүш;

· өндүрүүчүлөрдүн даяр продукциялары;

· соода ишканаларынан алып сатуу үчүн товарлар.

Материалдык жүгүртүү каражаттарынын калдыктарынын өзгөрүүсүнүн жалпы көлөмү №1-ФЧИ, №1-ФЧИ-Микро формасы боюнча отчёттордун жана айыл чарба продукттарынын теңдеминин негизинде аныкталат. Муну менен бирге бардык калдыктар үстүбүздөгү жылдын орточо жылдык бааларына кайра бааланат.
Товарлардын түрлөрү боюнча деталдаштыруу камдардын ар бир категориясы боюнча өзүнчө жүргүзүлөт. Экономикалык ишмердиктин ар бир түрү боюнча кызмат көрсөтүүсүз арадагы керектөөнүн түзүмү боюнча орточо жылдык бааларда өндүрүштүк калдыктардын жалпы көлөмү. Кызмат көрсөтүүсүз товарлар боюнча тармактарга дүн чыгаруунун түзүмү боюнча орточо жылдык бааларда бүтүрүлбөгөн өндүрүш жана даяр продукциялары, ошондой эле кызмат көрсөтүүсүз товарлар боюнча сатып алуучунун баасында ресурстар түзүмү боюнча кайрадан сатуу үчүн товарлар.
Баалуулуктарды таза сатып алуу.

Баалуулуктар – бул узакка пайдаланылган кымбат турган товарлар, убакыттын өтүшү менен наркы азайбайт жана өндүрүү жана керектөө максатында пайдаланылбайт. Баалуулуктар баалуу металлдарды жана таштарды, зер буюмдарды, искусство чыгармаларды ж.б. камтыйт. Кыргыз Республикасынын Финансы министрлигинин бухгалтердик балансынын маалыматтары №3 «Баалуулуктар» тиркеме.

Товарлардын жана кызмат көрсөтүүлөрдүн экспорту республиканын төлөм теңдеминин маалыматтары боюнча аныкталат. Төлөм теңдеминин маалыматтары АКШ долларында берилет жана экспорттун көлөмүн сом менен алуу үчүн кварталдык көрсөткүчтөр долларга карата сомдун орточо чейректик курсуна көбөйтүлөт, жылдык көлөм чейректик көрсөткүчтөрдү кошулуу жолу менен алынат.
Товарлардын жана кызмат көрсөтүүлөрдүн түрлөрү боюнча экспортту деталдаштыруу тышкы экономикалык ишмердик «Алыскы жана жакынкы чет өлкөлөр менен товарлардын импорту жана экспорту» статистикасынын маалыматтары боюнча ишке ашат. 
Тармактар арадагы теңдемдин III квадрантында ички дүң продукттун (ИДП) курамдарынын нарктык курамы чагылдырылат. Ал товарларды жана кызмат көрсөтүүлөрдү өндүрүү процессине түздөн-түз катышкандын натыйжасында институционалдык бирдиктерден – резиденттерден алынган алгачкы кирешелердин ишмердигинин түрлөрү боюнча бөлүштүрүүнү көрсөтөт.

Ички дүң продукттун курамдарынын нарктык курамы төмөнкү схема боюнча аныкталат:
1. Жалданма жумушчуларга эмгек акы төлөө.
2. Өндүрүш менен байланышкан башка салыктар.
3. Өндүрүш менен байланышкан башка субсидиялар (-).

4. Таза операциялык ашыкча.

5. Негизги капиталды керектөө.
6. Жыйынтыкта кошумча дүң нарк негизги бааларда (1+2+3+4+5).

7. Продукттарга болгон салыктар.

8. Продукттарга болгон субсидиялар.

9. Жыйынтыгы (6+7-8).

Жалданма жумушчуларга эмгек акы төлөө жалданма жумушчуларга жумуш берүүчүлөр тарабынан төлөнө турган акчалай жана накталай түрдөгү сыйакыны көрсөтөт. Ал салыктарды жана кармап алууларды эсептен чыгаруусуз кошуп эсептелген суммалардын негизинде эсептелет.

Эмгек акыны төлөө эки негизги курамчалардан түзүлөт:

· эмгек акы;

· жумуш берүүчүлөрдү социалдык камсыздандырууга чегерүү (иш жүзүндө жана шарттуу эсептелген).

Социалдык камсыздандырууга иш жүзүндө чегерүү жумушчулардын кирешелерине жаман таасир эткен – ооруу, кайгылуу кырсыктар, пенсияга чыгуу ж.б. белгилүү окуялар учурунда же белгилүү шарттардын болуусунда жалданма жумушчулардын социалдык жөлөкпул алуу укугун камсыздоо үчүн жумуш берүүчүлөр тарабынан социалдык камсыздандыруунун мамлекеттик же мамлекеттик эмес фонддоруна төлөнөт.
Социалдык камсыздандырууга шарттуу эсептелген төгүмдөр жумуш берүүчүлөр тарабынан түздөн-түз буга укугу бар жумушчуларына, мурунку жумушчуларына жана алардын багуусунда болгондорго үчүнчү жакты тартпастан өзүнүн каражаттарынын эсебинен төлөнгөн социалдык жөлөкпулдарга эквивалентти көрсөтөт. Бул учурда жалданма жумушчулар, үчүнчү жак тарабынан аларды камсыздандыруу максатында эч кандай төлөмдөр төлөнбөсө да алардын кирешелерине жаман таасир эткен жагдайлардан корголгон катары каралат. Ошондуктан мындай жалданма жумушчулар үчүн социалдык камсыздандыруу фондусуна шарттуу эсептелген төгүмдөрдүн суммасына тең сыйакыны шарттуу кошуп эсептөө керек. 

Өндүрүшкө болгон башка салыктар – бул өндүрүшкө катышуунун натыйжасында институционалдык бирдиктерге, ошондой эле кандайдыр бир өндүрүштүк ишмердик менен алектенүүгө лицензия жана уруксат үчүн төлөмдөргө салынган салыктар.

Өндүрүшкө болгон башка субсидиялар өндүрүштүн факторлорун пайдалануу менен байланыштуу мамлекеттик башкаруу органдарынан алынган ишкананын субсидияларынан турат.

“Чыгымдар-Чыгаруу” таблицаларында өндүрүшкө болгон башка салыктар өндүрүшкө субсидияларды эсептен чыгаруу менен көрсөтүлөт.

Башка салыктар боюнча маалыматтар мамлекеттик бюджеттин аткарылышы жөнүндө отчёттон алынат жана №1-ФИ ж.б. формасы боюнча отчётторду пайдалануу менен тармактар боюнча деталдаштырылат.

Өндүрүшкө болгон башка субсидиялар мамлекеттик бюджеттин аткарылышы жөнүндө отчётто бар. Тармактар боюнча деталдаштыруу субсидиялар кандай максаттарга бөлүнүп жаткандыгына жараша болот.

Негизги капиталды керектөө физикалык, моралдык жешилүүнүн жана кокустан бузулуулардын натыйжасында отчёттук мезгилдин ичинде өндүрүштө пайдаланылган негизги капиталдын наркынын азайуусун көрсөтөт. Негизги капиталды керектөө негизги фонддордун теңдеминин маалыматтарын, негизги фонддордун болуусу жана кыймылы жөнүндө отчётторду, №1-ФИ формасы боюнча жана ушундай маалыматтарды камтыган башка отчёттуулуктун отчётторун пайдалануу менен эсептелет.

Таза операциялык ашыкча жалданма жумушчулардын эмгек акысын төлөө, өндүрүшкө жана импортко болгон салыктарды төлөө менен байланышкан чыгымдарды эсептен чыгаргандан кийин өндүрүүчүлөрдө калган кошумча нарктын бөлүгүн көрсөтөт, мындан тышкары ээсинин же ишкердин кирешесинен бөлүнө албаган иштер үчүн сыйакынын элементтери кирет. Таза операциялык ашыкча өзүнө таза пайданы жана таза аралаш кирешелерди камтыйт. Таза пайдага жана таза аралаш кирешеге карата дүң пайданы жана дүң аралаш кирешени алуу үчүн негизги капиталды керектөө кошулат.
Тармактар арадагы теңдемдин иштеп чыгуусунун натыйжасы тике жана толук чыгымдардын коэффициенттерин алуу болуп саналат. Тике чыгымдарда бир продуктунун башка азыкты өндүрүүгө кеткен чыгымдарын (же бир тармактын продукциясынын башка тармактын продукциясын өндүрүүгө кеткен чыгымдарын), мисалы көмүрдүн электр энергияны өндүрүүгө кеткен чыгымын түшүнүүгө болот.

Толук чыгымдар тике чыгымдар түрүндө гана эмес бул продуктту даярдоого катышкан башка продукттар аркылуу кыйыр түрүндө дагы башка продуктту өндүрүү менен байланышкан тигил же бул продукттун чыгымдарын камтыйт. Тике жана толук чыгымдардын коэффициенттери бул басылманын таблицаларында келтирилген.
Таблицалар
2022 жылдагы кыргыз Республикасынын 
ТОВАРларын жана кызмат көрсөтүүлөрүн
өндүрүүнүн жана пайдалануунун КЕнейтилген программа боюнча тармактар аралык теңдеми
(«Чыгымдар-Чыгаруу» таблицалары) 

